
 
 

GŴYL FWYD CAERNARFON 
 

POLISI CYFFURIAU AC ALCOHOL 
 
CYFLWYNIAD 
 

1.​ Mae diogelwch mynychwyr - yn werthwyr ac yn bobl eraill sy'n gweithio ar 
safle'r ŵyl, ac yn aelodau o'r cyhoedd - o'r pwys mwyaf i Gŵyl Fwyd 
Caernarfon ("GFC"). Mae GFC eisiau sicrhau bod pawb sy'n mynychu'r ŵyl yn 
cael nid yn unig brofiad pleserus a chofiadwy ond hefyd yn un lle mae 
diogelwch a lles yn cael eu sicrhau. 
 

2.​ Mae GFC yn cydnabod bod diodydd alcoholig yn rhan annatod o'r arlwy bwyd 
a diod yn yr ŵyl ac, o'u mwynhau'n gyfrifol, yn gwneud cyfraniad cadarnhaol i 
awyrgylch cymdeithasol a phrofiad cyffredinol yr ŵyl. 
 

3.​ Mae GFC hefyd yn cydnabod bod yfed alcohol yn yr ŵyl yn cyflwyno ei heriau 
ei hun ac, os na chaiff ei reoleiddio, gall beri risg o ran atal trosedd ac 
anhrefn, diogelwch y cyhoedd, atal niwsans cyhoeddus ac amddiffyn plant 
rhag niwed.  
 

4.​ O ran cyffuriau, mae GFC yn cydnabod y risgiau a berir gan unigolion sy'n 
dymuno defnyddio cyffuriau yn y digwyddiad. Mae'r defnydd o gyffuriau yn 
peri risgiau - meddygol a chyfreithiol - i'r personau sy'n eu cymryd ac i'r 
personau sy'n eu cyflenwi. Yn ogystal, mae presenoldeb unrhyw ddefnydd o 
gyffuriau yn peri risg fwy cyffredinol i iechyd, lles a diogelwch pawb sy'n 
mynychu'r digwyddiad yn ogystal ag i enw da GFC. 

 
5.​ Mae GFC hefyd yn cydnabod bod natur mynediad agored y digwyddiad yn 

her o ran gallu'r trefnwyr i atal mynediad i safle'r digwyddiad i’r personau 
hynny sy'n bwriadu defnyddio cyffuriau neu mewn cyflwr o feddwdod, neu i 
droi allan y personau hynny sydd eisoes ar y safle sy'n defnyddio neu'n 
bwriadu defnyddio cyffuriau neu sydd mewn cyflwr o feddwdod. 
 

6.​ Gyda hyn mewn golwg, datblygwyd y Polisi Cyffuriau ac Alcohol canlynol i 
gynnal ymrwymiad GFC i ddiogelwch pawb sy'n mynychu'r digwyddiad. 
 

7.​ Bydd GFC yn ymgysylltu'n weithredol â'r Heddlu, y GIG a chyrff perthnasol 
eraill er mwyn hyrwyddo cynnwys ac ysbryd y Polisi hwn. 

 
DEFNYDD ANGHYFREITHLON O GYFFURIAU 
 

8.​ Mae gan GFC bolisi dim goddefgarwch mewn perthynas â defnyddio cyffuriau 
anghyfreithlon. 
 

9.​ Nid yw GFC yn cymeradwyo cyflenwi, defnyddio na meddu ar gyffuriau 
anghyfreithlon ar safle'r ŵyl. 



 
 

10.​Gofynnir i'r rhai sy'n bresennol roi gwybod am unrhyw ddigwyddiad o 
gyflenwad, defnydd neu feddiant anghyfreithlon a amheuir i'r Heddlu yn 
uniongyrchol neu i aelod o dîm trefnu gŵyl GFC. 
 

11.​Bydd y Cyngor yn cymryd pob cam rhesymol ymarferol i gynorthwyo'r Heddlu 
i adnabod a throi allan unrhyw bersonau yr amheuir eu bod yn cyflenwi, 
defnyddio neu feddiannu cyffuriau anghyfreithlon. 
 

12.​At ddibenion y Polisi hwn, mae cyffur anghyfreithlon yn gyfeiriad at sylwedd 
rheoledig fel y'i diffinnir gan Ddeddf Camddefnyddio Cyffuriau 1971. 

 
'HIGHS CYFREITHLON' 
 

13.​Mae darpariaethau polisi a pholisi dim goddefgarwch GFC mewn perthynas â 
chyffuriau anghyfreithlon hefyd yn ymestyn at ddefnyddio a chyflenwi 
sylweddau seicoweithredol newydd, neu 'highs cyfreithlon' fel y'u gelwir. 

 
YMWYBYDDIAETH 
 

14.​Bydd GFC yn arddangos hysbysiadau mewn lleoliadau dethol ar safle'r ŵyl 
gan gadarnhau ei bolisi dim goddefgarwch, gan atgoffa nad yw'n goddef 
meddiant, defnyddio na chyflenwi cyffuriau anghyfreithlon nac highs 
cyfreithlon, ac y dylid adrodd am bresenoldeb tybiedig unrhyw gyffuriau 
anghyfreithlon i'r Heddlu ac i drefnwyr yr ŵyl. 

 
ALCOHOL 
 

15.​Y prif gyfrifoldeb mewn perthynas â chydymffurfio o fewn safle'r ŵyl gyda 
darpariaethau Deddf Trwyddedu 2003 yw gwerthwyr unigol sy'n cyflenwi 
alcohol o dan eu trwyddedau personol eu hunain ac sy'n cael eu caniatáu gan 
GFC i gyflenwi alcohol. Pwrpas y Polisi hwn yw cynorthwyo gwerthwyr i 
gydymffurfio â'r deddfau trwyddedu a hyrwyddo defnydd cyfrifol o alcohol. 
 

16.​Mae ymddygiad safleoedd trwyddedig sy'n disgyn y tu allan i safle'r ŵyl y tu 
hwnt i reolaeth GFC. Mae'r holl gyfrifoldeb mewn perthynas â chydymffurfio 
â'r safleoedd hynny â darpariaethau Deddf Trwyddedu 2003 yn gyfrifoldeb i 
ddeiliaid trwydded mangre priodol, sy'n atebol yn uniongyrchol i'r awdurdod 
trwyddedu lleol, Cyngor Gwynedd. Er mwyn hwyluso dull cydgysylltiedig gan y 
fasnach drwyddedig leol sy'n cyd-fynd â chynlluniau'r ŵyl, bydd GFC yn 
gwneud ei orau glas i roi'r wybodaeth ddiweddaraf i'r fasnach drwyddedig leol 
am ddatblygiadau diweddaraf yr ŵyl.    
 

17.​Bydd GFC yn gwneud cais am Hysbysiad Digwyddiad Dros Dro gan yr 
awdurdod trwyddedu ar gyfer safle'r ŵyl drwy gydol yr ŵyl, gan alluogi 
gwerthwyr awdurdodedig priodol sydd â thrwydded bersonol i gynnal 
gweithgaredd trwyddedadwy cyflenwi alcohol yn gyfreithlon. 
 



 
18.​Bydd gwerthwyr sydd wedi'u hawdurdodi gan GFC i gyflenwi alcohol yn dod o 

fewn un o ddau gategori: 
 

a.​ Bariau, sef gwerthwyr y mae eu prif fusnes yn cyflenwi alcohol i'w yfed 
ar y safle; 
 

b.​ Stondinwyr, sef gwerthwyr sydd wedi'u hawdurdodi i gyflenwi alcohol 
ond nid i'w yfed ar y safle. 

 
19.​Atgoffir pob gwerthwr o'r gofynion cyfreithiol canlynol i beidio â chyflenwi 

alcohol i unrhyw berson: 
 

a.​ gweithredu mewn modd aflonyddgar neu ymosodol (adran 140, Deddf 
Trwyddedu 2003); 
 

b.​ mewn cyflwr meddwdod (adran 141, Deddf Trwyddedu 2003); 
 

c.​ sy'n cael alcohol i berson mewn cyflwr meddwdod (adran 142, Deddf 
Trwyddedu 2003); 

 
d.​ sydd o dan 18 oed (adran 146, Deddf Trwyddedu 2003); 

 
e.​ prynu alcohol i'w yfed gan unigolyn o dan 18 oed (adran 149, Deddf 

Trwyddedu 2003); 
  

20.​Mae'n ofynnol i bob bar weithredu polisi Her 25 ac arddangos hysbysiadau yn 
cadarnhau bod y polisi ar waith. 
 

21.​Mae'n ofynnol i holl staff y bar fod wedi derbyn yr hyfforddiant perthnasol wrth 
gynnal gweithgareddau trwyddedadwy.   

 
22.​Bydd bariau ond yn caniatáu prynu uchafswm o 4 diod alcoholig ar unwaith. 

 
23.​Bydd bariau yn sicrhau y bydd yr holl ddiodydd alcoholig a gyflenwir yn yr ŵyl 

yn cael eu darparu naill ai mewn cynwysyddion papur agored neu mewn 
cynwysyddion plastig nad ydynt yn un defnydd. 
 

24.​Rhaid i fariau roi'r gorau i fasnachu am 5:00pm ar ddiwrnod yr ŵyl. 
  

25.​Gall stondinwyr gyflenwi alcohol mewn poteli neu ganiau alcohol wedi'u selio. 
Ni chaniateir i stondinwyr gyflenwi alcohol i'w yfed ar safle'r ŵyl. 
 

26.​Bydd unrhyw achos o gamddefnyddio alcohol yn cael ei adrodd i'r Heddlu neu 
drwy drefnwyr yr ŵyl neu i'r rheolwr bar perthnasol. 

 
 
DIOGELWCH AR Y SAFLE 
 



 
27.​Er mwyn sicrhau amgylchedd diogel i'r holl fynychwyr, bydd GFC yn cyflogi 

staff diogelwch sydd wedi'u hachredu gan Awdurdod y Diwydiant Diogelwch i 
fynychu safle'r ŵyl, a fydd yn cymryd camau priodol yn ôl yr angen ar gyfer y 
bobl hynny sydd o dan ddylanwad cyffuriau a/neu alcohol. 

 
 
Gŵyl Fwyd Caernarfon 

